
dirois trois ans & demy, n’eftoit que i’ay confumé
prefqu’vn an 2a diuerfes reprinfes en nauigations
faictes loin du Continent. Le lieu [11] de ma plus
longue demeure a efté Port Royal, prefque a 45. de-
grez de hauteur polaire. La donc la neige nous arri-
uoit {fur la fin de Nouembre, & ne fe fondoit iamais
entierement dedans les bois, que fur la fin de Feurier,
s’il n’arrinoit, comme fouuent, quelque groffe pluye,
ou quelque fort vent de Midy qui la fondift. Mais
elle n’eftoit pas fi toft fondu& qu’il en tomboit
d’autre. Hors des bois, & au defcouuert elle n’y
croupit guiere plus qu’en Frice, mais il y nege plus
fouuent que d’ordinaire en France: la plus haute
nege, que i’y aye veu ¢’a efté d’vn pied & demy, en-
core non pas. Quand le Noroueft (qu’icy nous ap-
pellos Galerne) fe met en fes fougues, le froid y eft
intolerable, mais cela ne dure que huié, ou dix iours
pour le plus, puis le temps s’adoucit pour vn efpace,
come en France; [12] & ne feroit on non plus empef-
ché de trauailler & quelque meftier, voire d’aller &
venir, qu’'en France; {i lon y eftoit accommodé,
comme en France. Mais ce n’a efté qu’vne extreme
pauureté de tout ce que i’y ay veu. Des miferables
cabanes ouuertes en plufieurs endroits: noftre viure
pois, & febues, encores bié efcharfement; noftre
boire 1’eau pure: les hardes, & habits de nos gens
tous frippez; nos prouifions, d’aller au bois du iour a
la iournée, nos medicaments, vn verre de vin aux
bonnes feftes; nos reftaurans, quelque peu de chaffe,
ou de gibier par bonnes auentures; le lieu inhabité,
les chemins fans veftige aucun, la chauffure du pied
propre pour le foyer. Allez auec cela & dittes qu’il
ne fait point d’hyuer en Canada. Mais au moins ne



